
Sadguru Shri Tyagabrahma Sharanagati Stotram

సద్గురుశ్రీత్యాగబ్రహ్మశరణాగతిస్తోత్రమ్   

ఓం
। శ్రీరామజయమ్  ।
। ఓం సద్గురుశ్రీత్యాగరాజస్వామినే   నమో నమః ।
అథ శరణాగతిస్తోత్రమ్  ।
స్వరరాగసుధారసపుణ్యతనో నరతల్లజసత్కృతికారగురో  ।
కవిశక్తిసరక్తిసుయుక్తకృతే   గురుదేవ భవచ్చరణం శరణమ్ ॥ ౧॥
స్వరదైవతనర్తనదివ్యదృశ  సరిగామపధానిఝరాసరగ ।
సకలార్థసునామసుకఞ్జసర   గురుదేవ భవచ్చరణం శరణమ్ ॥౨॥
ఋషభప్రియమోదననామనిధే  ఋషిపుఙ్గవ  మత్ప్రియసత్త్వగురో ।
రిపుసూదనసూదననాదనిధే గురుపుఙ్గవ  సచ్చరణం శరణమ్ ॥ ౩॥
గగనాగమదేవ సుగానపతే గగనాగమపుణ్యసరిత్సుకృతే ।
గిరిరాజసుతాప్రవహానదగ  గురుదేవ భవచ్చరణం శరణమ్ ॥ ౪॥
మమకారనకారనకారగురో మమ సుశ్రుతిసద్గతిశిక్షగురో   ।
మమ దోషనివారణరక్షగురో మమ దేవ భవచ్చరణం శరణమ్ ॥ ౫॥
మమ మానసరాజతపుణ్యహిమ మమ వాక్ప్రవహానదగఙ్గసర  ।
మమ మానసలీనసునాదగురో మమ సర్వ భవచ్చరణం శరణమ్ ॥౬॥
పరపఞ్చనదోద్భవనాదనద పరరామపరాఙ్గవసఙ్గమగ   ।
పరసుస్వరపూజితరామహరే గురుదేవ భవచ్చరణం శరణమ్ ॥ ౭॥
ధనదాశరథీనుతిగానసుధే ధరణీతనయాపతిరాగనిధే ।
ధరణీతలసఞ్చరనాదపతే గురుదేవ భవచ్చరణం శరణమ్ ॥౮॥
నిషదాపనయానదరాగసరే నిరుపాయమదోద్ధరణం  తవ ఖమ్ ।
నిగమాగమశాస్త్రసుకీర్తనధే  గురుదేవ భవచ్చరణం శరణమ్ ॥౯॥
సగుణార్చితనిర్గుణరూపవిద  స్వరసాగరపారగనాదరుచే ।

హరిభక్తియుతాద్భుతశక్తిదధ గురుదేవ భవచ్చరణం శరణమ్ ॥ ౧౦॥
హరిదాశరథీరతగాశరధే హరిదాససుదాససుభావయుత ।
హరిహారణసత్తమకృత్యయుత గురుదేవ భవచ్చరణం శరణమ్ ॥ ౧౧॥
హరిరామసుగానసునాదరస హరికృష్ణసునామసుధాప్లవన   ।
హరికేశవమాధవగానఘన గురుదేవ భవచ్చరణం శరణమ్ ॥ ౧౨॥
సురవన్దనసిఞ్చనభక్తిరస  సురరామసునామసుగానరస ।
వరరాగలయజ్ఞసుభాషరస  గురుదేవ భవచ్చరణం శరణమ్ ॥ ౧౩॥
పదశిఞ్జనఝఙ్కృతినాదయుత  కరతాలలయాలయలాస్యగురో ।
గలలీనసుతుమ్బరనాదరత గురుదేవ భవచ్చరణం శరణమ్ ॥ ౧౪॥
భగవద్గుణగానసమాధిలయ  భగదాయకగాయకభక్తినిధే ।
నిధితుచ్ఛమతప్రియరామనిధే  గురురాయ భవచ్చరణం శరణమ్ ॥ ౧౫॥
రఘురామసరామవిరామమతే అవిరామరమారమరామమతే ।
అభిరామసునామసుమన్త్రజప  గురుదేవ భవచ్చరణం శరణమ్ ॥ ౧౬॥
నరరూపసుదర్శితరామఘృణే వరగానసువర్షణనాదగిరే  ।
పరదర్శనహర్షయుతప్రబుధ   గురుదేవ భవచ్చరణం శరణమ్ ॥ ౧౭॥
భవతారణతారకమన్త్రగురో  భవభావనభావనగాననిధే ।
భవవైద్యనివేద్యసుదివ్యకృతే  గురుదేవ భవచ్చరణం శరణమ్ ॥ ౧౮॥
స్వరరాగలయార్చితమారమణ వరరాగసుధారసపానరత ।
పరరామసునామసుగానసుఖ గురుదేవ భవచ్చరణం శరణమ్ ॥ ౧౯॥
రఘుపుఙ్గవకీర్తనతుఙ్గగిరే    రఘునాథసునాదసువర్గనద  ।
రఘురాజసుకీర్తనరాజవర గురుదేవ భవచ్చరణం శరణమ్ ॥౨౦॥
మమ జీవనజీవనజీవనద వరసత్కృతివిప్లవసాన్త్వగురో  ।
వరరాగలయాలయకీర్తనద గురుదేవ భవచ్చరణం శరణమ్ ॥౨౧॥
వరవాగ్వచనార్థసుపుష్టినృతిస్వరసౌష్టవభక్తియుతప్రవహ      ।
రఘునాయకగాయకదివ్యనద గురుదేవ భవచ్చరణం శరణమ్ ॥౨౨॥
వరవిష్ణుసుపాదవహానదవాక్సలసుస్వరనామసునన్దలకా   ।
వరవేణిభగీరథయత్నఫలానదగఙ్గసుగాసర  మే శరణమ్ ॥౨౩॥

పరిపూతసువాగభిషిక్తహరే పరిమూకసువాగభిషిక్తగురో ।
గురుభక్త్యుపయుక్త్యసహాయనుత గురుదేవ భవచ్చరణం శరణమ్ ॥౨౪॥
శరణాగతనాన్యగతిప్రణయ  స్వరరాగరహస్యలయాహరణ ।
పరిమూకసునాదసువాగ్వరద గురుదేవ భవచ్చరణం శరణమ్ ॥౨౫॥
హృదయఙ్గమసత్కృతితత్త్వసర  హృదయఙ్గమసత్తమసత్త్వగురో  ।
హృదయే కమలే నితరాం భవిత గురుదేవ భవచ్చరణం శరణమ్ ॥౨౬॥
హృదయాలయవిగ్రహరామనుతే  హృదయాలయవిగ్రహరూపనుత  ।
హృదయాచలఘాఙ్షణగాననద  గురుదేవ భవచ్చరణం శరణమ్ ॥౨౭॥
హృదయాలయవాససదానిరత హృదయాలయవాసనపుష్పరస ।
హృదయాలయసార్చనపుష్పపద గురుదేవ భవచ్చరణం శరణమ్ ॥౨౮॥
భగభవ్యసుమఙ్గలనిత్యవర  భవతారకనామసుగానవర ।
చిరజీవనిరామయదివ్యదృశ గురుమఙ్గలసచ్చరణం  శరణమ్ ॥౨౯॥
గురుమఙ్గలసుప్రదభవ్యవర   శుభమఙ్గలసత్ప్రదపూజ్యపద  ।
చిరమఙ్గలకారకగానగురో  తవ మఙ్గలసచ్చరణం  శరణమ్ ॥ ౩౦॥
ఓం
శుభమస్తు ।

